Supliches
Domënia de Pasca Aaa
Gejú é ressorí y é presënt danter nos te na forma nöia de vita. 
Idî nes deures i edli y le cör por süa presënza. 
Por che süa ressoreziun y süa vita nöia implësces le monn de speranza y de ligrëza,
portunse incö dant nostes supliches.
Al’atlamaziun “Gejú, nosta ressoreziun y nosta vita” respognunse
"Sídeste amesa nos, Signur!"
1) I periun por le papa, i vëschi, i proi y düc i consacrá, 
che süa incundaziun renovëies y renforzes la fede y la ligrëza te düc i batiá. (Chît) 
Gejú, nosta ressoreziun y nosta vita – Sídeste amesa nos, Signur!
2) I periun por nüsc fredesc y nostes sorus tla fede:
Dái ai cristians porseghitá la liberté ch’ai pois s’abiné tla pesc y tla ligrëza de Pasca. (Chît)
Gejú, nosta ressoreziun y nosta vita – Sídeste amesa nos, Signur!
3) I periun por la pesc söla tera y dantadöt tl'Ucraina:
Dëida i popui cun sü regnanc da lascé da na pert les ermes, da dialoghé y da se reconzilié 
por che l’audanza dla pesc dl Ressorí devëntes realté. (Chît) 
Gejú, nosta ressoreziun y nosta vita – Sídeste amesa nos, Signur!
4) I periun por i amará y por chi che á da patí cun la sanité.
Dái speranza y forza ince cun le guern che nos ti fajun y l'amur che nos ti portun. (Chît) 
Gejú, nosta ressoreziun y nosta vita – Sídeste amesa nos, Signur!
5) I periun por les families che s'abina incö tles ciases al past de Pasca. 
Scinchi armonia, ligrëza y speranza. (Chît) 
Gejú, nosta ressoreziun y nosta vita – Sídeste amesa nos, Signur!
6) I periun por i morc dl ultimo tëmp: 
Lasci ressorí cun te a vita nöia. (Chît) 
Gejú, nosta ressoreziun y nosta vita – Sídeste amesa nos, Signur!
Oh Dî, gran y rich de bunté,
t’as ressuscité Gejú to Fi dai morc y te l’as inalzé sura döta la creaziun.
Ël é la rajun de nosta speranza y de nosta ligrëza.
Ejaudësc nostes supliches ch’i te portun dant te so inom tl’unité dl Spirit Sant. Amen.
ACLAMAZIUNS - KYRIE
Signur Gejú Crist, tö es ressorì dai morć





- Kyrie eleison
Signur Gejú Crist, tö tlarësces la scurité cun tüa löm


- Christe eleison
Signur Gejú Crist, tö nes implësces de vita nöia y de ligrëza
- Kyrie eleison
